
АННОТАЦИЯ 
Ўрта Осиё қадимдан ўзининг нодир металлар, олтин ва кумуш конлари билан машҳур. 

Бу маҳсулотларни қазиб олиш ва улардан фойдаланиш бронза даврида бошланган ва бу жараён 
меҳнат тақсимотини чуқурлаштириш, ижтимоий муносабатларни ўзгартириш, меҳнат 
қуролларини такомиллаштириш натижасида янги йерларни ўзлаштириш, шунингдек, қадимги 
аҳолининг иқтисодий ривожланишида муҳим аҳамиятга ега бўлди. Ўрта Осиёнинг шароити 
дастлабки деҳқончилик ривожланиши учун қулай бўлмаган, тоғларга яқин жойлашган аҳоли 
ҳаётида металл ишлатиш муҳим аҳамият касб етмаган. Металлургиянинг ривожланиши учун 
металл рудасининг, жумладан, олтин, мис, темирнинг бўлиши катта аҳамият касб етган. 
қорақалпоғистондаги қадимги маконлардан қадимги мис конлари ва уларга яқин жойларда 
маъдан еритиш ўчоқлари аниқланган.  

Мақолада Ўзбекистон ҳудуди Ўрта Осиёнинг кончилик тарихидаги ўрни очиб 
берилган. Ўзбекистондаги тоғ-кон саноати тарихи археологик тадқиқотлар маълумотлари 
асосида таҳлил қилинган. 

Калит сўзлар: тоғ-кон саноати, антик давр, илк темир даври, кончилик, темир қазиб 
олиш.  

 
Гулам Джуманазарович Ахмедов, 

Ургенчский государственный университет 
научный сотрудник кафедры «История» 

Ургенч, Хорезм, Узбекистан 
axmedov.gulom.1981@gmail.com  

 
ГОРНОЕ ДЕЛО В СРЕДНЕЙ АЗИИ В РАННЕМ ЖЕЛЕЗНОМ И АНТИЧНОМ 

ВЕКАХ 
АННОТАЦИЯ 

Средняя Азия издавна славилась своими редкими металлами, золотыми и серебряными 
рудниками. Добыча и использование этих продуктов начались еще в бронзовом веке, и этот 
процесс стал важным для углубления разделения труда, изменения общественных отношений, 

освоения новых земель в результате совершенствования орудий труда, а также как 
экономическое развитие древнего населения. Условия Средней Азии не были благоприятными 
для раннего развития земледелия, а использование металла не имело значения в жизни людей, 
живших вблизи гор. Для развития металлургии большое значение имело наличие 
металлических руд, в том числе золота, меди и железа. В древних местах Каракалпакстана 
обнаружены древние медные рудники и рудоплавильные печи. В статье анализируется роль и 
сущность государственной молодежной политики в истории Узбекистана в обеспечении 
развития гражданского общества, анализируется вопрос институционализации. 

Ключевые слова: государственная политика в отношении молодежи, гражданское 
общество, институционализация, «третий сектор». 

MINING IN CENTRAL ASIA IN THE EARLY IRON AND ANTIQUE AGE 

 
ABSTRACT 

Central Asia has long been famous for its rare metals, gold and silver mines. The extraction 
and use of these products began in the Bronze Age, and this process became important for the 
deepening of the division of labor, the change of social relations, the development of new lands as a 
result of the improvement of labor tools, as well as the economic development of the ancient 
population. The conditions of Central Asia were not favorable for the early development of 
agriculture, and the use of metal was not important in the lives of the people living near the mountains. 
For the development of metallurgy, the presence of metal ore, including gold, copper, and iron, was 
of great importance. Ancient copper mines and ore smelting furnaces have been found in ancient 
places in Karakalpakstan. 

В данной статье раскрывается роль территории Узбекистана в горнодобывающей 
истории Средней Азии. На основе данных археологических исследований проанализирована 
история горнодобывающей промышленности Узбекистана. 

Ключевые слова: горное дело, древность, ранний железный век, горное дело, добыча 
железа. 

 
1.Долзарблиги: 
Металлургия ривожининг кейинги босқичи темир металлургияси пайдо бўлиши билан 

боғлиқдир. Ўрта Осиё аҳолиси мил. авв. I минг йиллик бошларида темирни кашф этдилар. 
Натижада, ҳар қандай тараққиётнинг турткиси бўлиб келган меҳнат қуролларининг 
такомиллашуви учун кенг имконият очилиб, инсон фаолияти янада кенгайди. Ўтказилган 
илмий тадқиқотлар шуни кўрсатадики, мил. авв. I минг йилликнинг биринчи ярмидаёқ 
минтақада тоғ жинсларини (темир, олтин, қалай, қўрғошин ва ҳ.к.) қайта ишлаш, улардан 
ҳарбий қурол-аслаҳалар ва меҳнат қуроллари ясаш, мисгарлик, заргарлик каби соҳаларда 
фойдаланиш кенг йўлга қўйилган. 

Инсоният темирни қазиб олиш ва уни қиздириб ишлов бериш орқали меҳнат 
қуроллари, қурол-яроғлар ясашга ўтиш билан тоғ-кон саноати ривожида кейинги муҳим 
босқич бошланади. Маълумки, темир даври турли мамлакатларда турли даврда бошланди. 
Темирдан фойдаланиш, манбаларга қараганда, дастлаб Кичик Осиёда Хетт давлатида мил. авв. 
XIV-XII асрларда бошланган. Мил. авв. IX-VII асрлар давомида темирчилик Кавказорти, Эрон 
ва Ўрта Осиё ҳудудларида ҳам ривож топади [3, б. 107-108; 178-180; 340-341]. Ўрта Осиёда 
темир даврининг бошланиши мил. авв. I минг йилликнинг дастлабки чорагига тўғри келади 
[6]. 

2. Методлар:  
Мақолада Ўзбекистон ҳудуди Ўрта Осиёнинг кончилик тарихидаги ўрни очиб 

берилган. Ўзбекистондаги тоғ-кон саноати тарихи археологик тадқиқотлар маълумотлари 
асосида таҳлил қилинади. 

3. Тадқиқот натижалари:  
Археологик тадқиқотларига кўра, энг қадимги темир буюмлар Ўрта Осиёдаги 22 та 

ёдгорликлардан топилган бўлиб, улар асосан темир пичоқ, ўроқ, ҳарбий ва рўзғор буюмлардан 
иборатдир [12, б. 41]. Манбаларда «илоҳий металл» сифатида таърифланган темирдан дастлаб 
қимматбаҳо тақинчоқлар, зеб-зийнат буюмлари ясалган бўлса, мил. авв. I минг йиллик 
ўрталарига келиб меҳнат қуроллари, қурол-яроғлар ҳам темирдан ясала бошланди.  

Чўяндан фойдаланиш бошланиши металлургия ривожидаги энг муҳим юксалиш эди. 
Мутахассислар фикрича, темир конларидан чўян олиш усули Ўрта Осиёга Хитойдан кириб 
келган. Ўрта Осиёда темир конлари кўп учрамайди. Шу туфайли темир хомашё тарзида 
Олтойдан, Урал тоғларидан, Хитойдан олиб келинган. Баъзи манбаларда Хитой темири 
Ҳиндистонга Ўрта Осиё, Бақтрия-Тохаристон ҳудуди орқали ўтганлиги тўғрисида 
маълумотлар учрайди [13, б. 26]. 

Ўрта Осиёда Ахмонийлар ҳукмронлиги даврида ва антик даврда ҳам металл (мис, 
темир) ва ярим металлар, қимматбаҳо металлар (олтин, кумуш), нодир маъданлар (ложувард, 
феруза, киновар, ахмайна) қазиб олиш ҳам юксак даражада ривожланди. Қазилма бойликлар 
Ўрта Осиё халқлари (бақтрияликлар, сўғдийлар, хоразмийлар, сак ва массагетлар, 
қанғлар)нинг қўшни ва узоқ ўлкалар билан иқтисодий-маданий алоқаларида муҳим ўрин 
тутиб, четга чиқариладиган хомашёнинг катта қисмини турли маъданлар, металл ва нометалл 
бойликлар ташкил этарди. 

Македониялик Александрнинг истилочилик юришлари натижасида Македониядан 
Ҳиндистонгача бўлган ҳудудда улкан империя ташкил топди. Маълумки, Искандар Сўзадаги 
аҳамонийлар хазинасини қўлга киритганда 50 000 талант (1310 тонна) қуйма кумуш, бошқа 
манбаларда – 40 000 талант олтин ва кумуш қуймалари, шунингдек, 9 000 талант зарб қилинган 
тангалар, Дамашқнинг 163,5 кг кумуш буюмларини қўлга киритди. Бу моддий бойликларнинг 
бир қисми, жанговар Сўғдиёнани забт этган аскарларга 12 талантдан 300 дарикгача кумуш 
танга бўлиб берилди [5, б. 36]. 

Мил. авв. IV аср охири – III аср ўрталарида Бақтрия Салавкийлар давлати таркибига 
кирган эди. Бу даврда шу ҳудудда олтин статерлар, кумуш тетрадирҳамлар, дирҳамлар, ярим 
дирҳамлар ва мис тангалар зарб этила бошланди [9, б. 103]. 

Кушон салтанати даврида кончилик ва ҳунармандчилик юксак даражада ривожланган. 
Бу даврда Кушон давлати кучайиб, пул ислоҳоти ўтказилади. Мис ва олтин тангалар 
муомалага киритилади. Олтин тангаларнинг қиймати унинг оғирлигига қараб белгиланган. 
Муомаладаги танга пуллар мис ва кумушдан ҳам зарб қилинганлиги ҳисобга олинса, биргина 
Кушонлар салтанати учун кўплаб тонна металл ёки уни олиш учун маъдан хомашёсини ишлаб 
чиқариш керак бўлганлиги аён бўлади. Демак, маъданчилик ишлаб чиқариш саноатини йўлга 
қўймай туриб, фақат четдан металл олиб келиш орқалигина мамлакатда бу жараёнларни йўлга 
қўйишни тасаввур этиш қийин. 

Мил. авв. II асрда Буюк Ипак йўли фаолияти бошланиши кончилик тараққиётига ҳам 
туртки берди. Ўрта Осиё минтақаси Буюк ипак йўли бўйлаб ўтган халқаро савдонинг маркази 
сифатида ўта муҳим ўрин тутади. Юнон-Бақтрия подшолиги даврида юксак бадиий савияда 
олтин, кумуш ва мисдан тайёрланган турли қимматдаги тангалар зарб этилди. Товар-пул 
муносабатларининг ўсиши, Бақтрия шоҳларининг ўз металл танга пулларини зарб қилиши 
халқаро савдонинг ривожланишига ижобий таъсир қилиш билан бирга кончилик ва 
металлургия тармоқларининг юксак даражада кўтарилганлигини кўрсатади. Бу ҳудуд антик 
даврда ўзининг танга зарб этиш тизимларини ривожлантирди ва биринчи марта тангаларда 
Бақтрия тилидаги ёзувлар пайдо бўлди. 

Тошкент воҳасида ҳам қанғлар даврига (мил.авв. III – мил. II асрлар) мансуб мис, олтин, 
кумуш, қўрғошин конлари бўлиб, кўп йиллар мобайнида металлар ер остидан ёпиқ усул билан 

қазиб олинган [4, б. 45]. Маълумки, қанғ давлатига энг яқин қўшни мамлакатлар бу - Фарғона 
ва Кушон подшолиги эди. Уларга олтин, кумуш, мис, темирларни асосан қанғ мамлакати 
етказиб берарди. 

Олиб борган тадқиқотлари шуни кўрсатадики, милодий сана бошида Оҳангарон воҳаси, 
Пскент, Оққўрғон, Бўка (ҳозирги номлари) туманлари қанғ давлатининг марказий ҳудудлари 
бўлиб, жанг қуроллари - қилич, найза, ўткир учли найза, темир совут, темир қалқонлар айнан 
қураматоғ маъданларидан олинган металлардан фойдаланилиб, Тошкент воҳасида ишлаб 
чиқарилган [14, б. 104-105; 111-112]. 

Тадқиқотчилар Тошкент воҳасида қорамозор (қалмоққир кони ўрнида) қурама ва 
Чотқол тоғларида темирчилик, мисгарлик каби ҳунармандчилик турларининг ривожланиши 
учун керакли миқдорда металлар бўлганини алоҳида қайд этиб ўтганлар. Бу жойларда ўтга 
чидамли тошлардан ер ости ва устки ўчоқлар ясалиб, тин ва кўмир ёрдамида, теридан ҳаво 
пуркаб юқори ҳарорат остида металл эритиб олишган. Усталар турли металларни бир-бирига 
қўшиб, металнинг қаттиқлигини оширган ва улардан мустаҳкам қурол-яроғ ясашни ҳам 
билганлар [13, б. 26]. 

Кушон салтанати даврида Юнон-Бақтрия салтанатининг маданий ва хўжалик 
анъаналари сақлаб қолинган. Хусусан, маъдан эритиб металлардан турли-туман танга пуллар 
зарб қилиш давом этган. Бундай металл тангалар Ўзбекистоннинг Сурхондарё вилоятида 
кўплаб топилган [10]. 

Ўрта Осиёнинг металлургия ривожланган ҳудудлардан бири Сўғдиёна ҳисобланарди. 
Ҳозирги Бухоро ва Самарқанд ҳудудларида қазилма ишлари вақтида “Шох Асбар” деган ёзуви 
бўлган Сўғд подшоларининг тасвири туширилган тангалар топилган. Демак, V- VI асрлардаёқ 
бу ерда танга зарб қилганлар.  

Хитойдаги катта Хан сулоласи тарихида (мил.авв. 206 - мил. 25 йй.) ҳам Фарғона ва 
Тошкент воҳасида олинадиган металл ва нометалл қазилма бойликлар ҳақида маълумотлар 
мавжуд. Унга кўра, Фарғонага Хитойдан бу даврда олтин ва кумуш олиб келинган, 
довон(фарғона)ликлар темирдан чўян олиш усулини хитойликлардан ўзлаштирганлар [1, б. 
154]. 

Хитой элчиси Чжан Цяннинг ҳисоботида эр. авв. II асрнинг иккинчи ярмида Фарғонада 
темир қазиб олинганлиги қайд этилган. Бу манбада туб аҳоли темирга қайта ишлов беришни 
ва темир буюмлар (чўян идишлар) ясай олмасликларини, уларга бу ишларни Хитой 
элчихонасидан қочган Хитой қочоқлари ўргатган деган маълумот мавжуд [1, б. 154]. Лекин бу 
фикрга унчалик қўшилиб бўлмайди, чунки бу даврда Ўрта Осиё қуролсозлиги ўзининг юқори 
чўққисида бўлган. Темир ханжарлар, қиличлар, ҳарбий болталар, бронза ва темирдан ясалган 
найзалар бу даврда кенг қўлланилган. Ҳимоя совутлари эса темир парчалардан, дубулғалар 
эса мисдан ясалган бўлган. Темир яна арава ғилдиракларини ясашда ҳам ишлатилган.  

Антик Ўзбекистонда тангалар ҳам зарб этилган, бу тангаларда грек-бақтрия – Кушон 
шоҳлари, исми номаълум Хоразм шоҳлари, шунингдек, шоҳ ва худоларнинг 
умумлаштирилган тасвирлари акс этган. Тангалар, умумдавлат зарб этиш ҳуқуқи билан олтин 
ва мисдан бўлган. Ўрта Осиёда ҳозирча 16 та Кушон тангалари хазинаси аниқланган бўлиб, 
улардан 10 таси Ўзбекистоннинг жанубидадир. Бақтриялик заргарларнинг буюмлари бутун 
Шарқда катта талаб билан ишлатилган [11, б. 17]. 

Буларнинг барчаси фойдали қазилма бойликлари конларида қазиб олиш ишлари жадал 
кетганлигидан далолат беради. Мутахассисларнинг фикрича, бу даврда олтин, кумуш, темир 
(аммо, барибир, темирнинг кўпчилик қисми Византия ва Хитойдан келтирилган), мис, 
қўрғошин, қалай, қимматбаҳо ва ярим нодир тошлар, қурилиш материллари, минерал бўёқлар 
қазиб олинган. Лекин антик давр конларининг жойлари кўпчилик ҳолларда аниқ эмас. Кушон 
салтанати танга зарбхоналарига олтин, асосан, Помир ва Дарвоза сочма олтин конларидан 
келтирилган. Шунингдек, Шимолий Илоқда ҳам қадимги олтин қазиб олиш кони аниқланган 
бўлиб, бу коннинг ишлатилиш санаси эр.авв. I минг йилликнинг 2-ярми деб белгиланган [7, б. 
53-67].  

Тахминан шу вақтларда Фарғонадаги Ҳайдаркон ва Конигут конлари, қурама тоғ 
тизмаларида эса Кўчбулоқ конида қазув ишлари бошланган деб ҳисобланади. Жанубий Сўғд 
– Кешда металл қотишмалар топилган, уларнинг ёши антик давр билан белгиланиб (эр.авв. I 
аср), полиметалл ва темир маъданлари ҳам эритиб олинган [8]. 

Антик даврдаги конларга қизилқумдаги феруза қазиб олинган конларни ҳам киритиш 
мумкин. Мил. авв. VI – IV асрларда Бўкантов қимматбаҳо тошлар қазиб олиш маркази 
ҳисобланган. Бироқ, бу ердаги антик давр конлари умуман сақланиб қолмаган бўлиб, улар ўрта 
аср конларини ишлатилиши натижасида йўқотилган [5, б. 38]. 

4. Хулосалар:  
Юқорида баён этилган маълумотлар асосида шундай хулоса чиқариш мумкинки, 

Ўзбекистонда антик даврда кончилик ишлари кенг ривож топди. Аҳоли эҳтиёжи учун зарур 
бўлган ҳамда қўшни давлатларга ҳам чиқарилган қурилиш материаллари, танга, жанговар ва 
меҳнат қуроллари учун металлар, қимматбаҳо металлар ва тошлар, яъни заргарлик учун 
ишлатиладиган хомашё асосан шу ердаги конлардан қазиб чиқарилган ва қайта ишланган. 
Ёзма манбаларда келтирилган четдан олиб келинган маҳсулотлар ҳақидаги маълумотларда 
металл буюмлар деярли эслатилмаслиги ҳам юқоридаги хулосамизни тасдиқлайди. Ўлкамиз 
ҳудудларига четдан асосан нометалл буюмлар келтирилган, холос. 

Тошкент воҳаси кончилик иши ва темирчилик тарихига оид материалларнинг энг тўлиқ 
мажмуи илк ва ривожланган ўрта асрларга мансубдир. Бу ҳолат мазкур ҳунармандчилик 
фаолиятининг ривожланишида бир нечта босқичларни ажратиш имконини беради. Мазкур 
босқичлар воҳанинг ижтимоий-иқтисодий тарихи билан узвий боғлиқдир. 

Милодий I минг йилликнинг ўрталарида Тошкент воҳаси ва юқорида тавсифланган тоғ 
ҳудудларининг асосий қисми Қанғ давлати парчаланиб кетгандан кейин мустақил маҳаллий 
мулкларни ташкил этиб, кейинчалик эфталитлар давлати ва турк ҳоқонлиги таркибига 
киритилган эди. Бу мулклар манбаларда Чоч ва Илоқ атамалари билан юритила бошлайди [2, 
б. 10-14]. Бу ерда ер эгалиги муносабатларининг шаклланиш жараёни зироатчиликнинг 
ривожланиши, чорвадорлар маълум қисмининг ўтроқлашуви ва ўтроқ манзилгоҳларнинг 
вужудга келиши билан бирга кечган.  

